
Bachelor í KT-verkfrøði 
 

Lýsing av útbúgving 
 

Dagf. 16-02-2023 

 
 
SLAG AV ÚBÚGVING & ÁRAMÁL   B.Sc. (180 ECTS, ‘single degree’, 3 ár). 

 
ÚTBÚGVINGARSTOVNUR/-AR Fróðskaparsetur Føroya, Náttúruvísindadeildin. 

STOVNUR, IÐ GÓÐKENNIR 
ÚTBÚGVINGAR 

Uttanríkis- og mentamálaráðið (UMMR).  

TÍÐARBIL, IÐ VÍST VERÐUR TIL 

 

KT-verkfrøði galdandi frá 2020. 

STIG Bachelor; ‘first cycle’ sambært QF-EHEA: ‘first cycle’; stig 6 sambærtt EQF-LLL.   

 
 

A   ENDAMÁL 

   Endamálið við útbúgvingini er at útbúgva KT-verkfrøðingar til at brúka vísindaligar meginreglur – serliga frá 
teldufrøði og støddfrøði – til at útvega og røkja vælvirkandi, skjótar og álítandi forritanarskipanir til felagsskapir, 
handilsligar og almennar fyrisitingar. Endamálið við bachelor-útbúgvingini er eisini at útvega eitt gott grundarlag fyri 
víðari útbúgving og vísindaligari gransking innan teldufrøði, KT-verkfrøði ella líknandi vísindagreinum í einum skjótt 
mennandi vígvølli av Kunningar- og Samskiftistøkni (KST). 

 
 
B   EYÐKENNI    

1   GREINAR/ EVNISØKI Høvuðslærugreinirnar eru: støddfrøði og hagfrøði, teldufrøði og forritan; onnur 
verkfrøðiskeið og verkætlan (13:62:25):   

- Støddfrøði og hagfrøði (22.5 ECTS, 12.5%)   
- Teldufrøði og forritan (112.5 ECTS, 62.5%)   
- Onnur verkfrøðiskeið og verkætlan (45 ECTS, 25%)   

2   ALMENNUR/SERLIGUR 
DENTUR 

Almennur dentur er á eina breiða innleiðing í teldufrøði, diskreta støddfrøði, 
teldufrøði og hagfrøði, dátuvísindi, teldusamskifti og netverk, algoritmur og 
datastrukturar, stýrisskipanir, databasur, web-skipanir, og KT-trygd. Serligur dentur 
er á KT-menning, sum í høvuðsheitum er grundað á eina røð av skeiðum í 
forritanarmálum. Tey lesandi menna seg stigvíst í grundleggjandi forritan til 
objektrættaða forritan, og at gera størri verkætlanir innan KT-verkfrøði. 

3   KÓS Kósin fyri KT-verkfrøði er bæði vísindalig – við grundleggjandi teldufrøðiligum og 
støddfrøðiligum skeiðum – og nýtslugrundað við skeiðum í forritan. Serligi denturin á 
KT-menning er einamest við atliti til nýtslugrundaða menning. 



2  
  

4    SERLIG EYÐKENNI - Tætt samstarv við serkøn frá staðbundnu føroysku KT-vinnuni, sum 
undirvísa í summum skeiðum og vegleiða studentum í teirra bachelor-
verkætlanum. 

- Umleið 5-10% av útbúgvingini verða veitt sum fjarlestur í samstarvi við 
Mittuniversitetið í Svøríki. 

- Staðbundnu undirvísingarmálini eru í høvuðsheitum føroyskt og enskt. 
Lærubøkurnar eru fyri tað mesta á enskum og onkuntíð á donskum. Svenskt 
verður brúkt í ávísan mun í fjarundirvísingini frá Mittuniversitetinum (t.d. 
skeiðsnotatir og uppgávur), tó at lærubøkurnar og tað mesta samskiftið 
annars er á enskum. 

 
 
C   STARVSMØGULEIKAR OG FRAMHALDSÚTBÚGVING  

1   STARVSMØGULEIKAR - KT-menning, forritan og verkætlanarleiðsla. 
- KT-rakstur og –trygd.  
- heimasíðuskipanir, spøl, lýsingar og appur. 
- undirvísing í KT, menning og rakstur av undirvísingaramboðum.  
- luttaka í gransking og ráðgevandi verkfrøði, dátuinnsavning og -viðgerð, 

teldusimulering. 
- KT-verkfrøðingar arbeiða eisini við teldumodellum og stórum  dátunøgdum innan 

fjarskifti, banka og tryggingarvirksemi, ílegugransking, veðurlagsgransking og 
orkusparing. 

 
2   FRAMHALDSÚTBÚGVING MSc útbúgving innan KT-verkfrøði, Teldufrøði og líknandi økir.  

Atgongd til MSc í Dátuvísindum á Fróðskaparsetur Føroya. 
Atgongd til DTU-MSc: Teldufrøði og Verkfrøði, Mannarættað Tilgjørt Vit, 
Samskiftistøknir og skipanar-design; og MIUN-Altjóða MSc í Teldufrøði. 
 
Víðari lestur á øðrum hægri lærustovnum – møguliga við onkrum fyrivarni – kann eisini 
vera møguligt. Til dømis eru undanfarnir studentar blivnir góðtiknir til víðari KT- og 
teldufrøðiútbúgvingar á ITU.DK og KU.dk (DIKU-MSc Teldufrøði). 
 

 
 
D   ÚTBÚGVINGARHÁTTUR   

1   LÆRU- & UNDIRVÍSINGAR-
HÆTTIR   

Fyrilestrar, uppgávur og vegleiðing í undirvísingarhøli og/ella á netinum; lesandi gera 
t.d. smærri venjingar, vikuligar uppgávur, og innlatingaruppgávur sum einstaklingar, 
ella í summum førum í bólkum. Skeiðsskipanin Moodle verður brúkt til kunning og, í 
nógvum førum, til innlating av uppgávum. 
 
Fjarlesturskeið eru fyri tað mesta sjálvlestur, men kunnu verða skipað við fjar-
fyrilestrum frá Mittuniversitetinum í Svøríki. Hesi skeið kunnu eisini verða skipað við 
hjálp til uppgávur v.m. á Fróðskaparsetri Føroya. 

2   PRÓVTØKUHÆTTIR  Mest nýttu próvtøkuhættirnir fyri heimligu skeiðini eru (a) skrivligar próvtøkur, (b) 
munnligar próvtøkur, (c) innlatingar og munnligar próvtøkur, og (d) innlatingar og 
skrivligar próvtøkur. 
 
Fyri fjarlesturskeið er talan vanliga um (a) innlatingar og verkætlan, (b) innlatingar, 
teoriroynd, og verkætlan, ella (c) innlatingar og skrivlig próvtøka. Alt verður avgreitt 
umvegis internetið. 
 
Í onkrum førum kunnu aðrir próvtøkuhættir verða nýttir. 

E   ÚTBÚGVINGARFØRLEIKAR 

1   ALMENNIR FØRLEIKAR  

   Samskifti: Duga at samskifta um KT-loysnir við fakfólk og onnur, ið ikki eru serkøn á økinum. 
Starvsgrein: Megna at skilja ymisk vitanar- og virkisøki innan KT-verkfrøði sum starvsgrein. 
Greinandi: Førleiki í at brúka abstraktan og greinandi hugsunarhátt til at fáa nýggj hugskot - til dømis til íverkseting 
av nýggjum tænastum ella virkjum. 
Leiðsla: Førleiki í at sniðgeva og planleggja, stýra tíð og tilfeingi í verkætlanum innan verkfrøði. 
Toymisarbeiði: Duga at arbeiða sjálvstøðugt saman við øðrum og taka á seg ábyrgd av uppgávum. 
Gransking: Megna at fara undir smærri granskingarverkætlanir á bachelorstigi. 
Altjóða og málsligir førleikar: Megna at arbeiða tvørtur um landamørk og samskifta á enskum máli. 

2   FAKLIGIR FØRLEIKAR 

   Samstarv: Duga at samstarva í sniðgevingar- og menningartoymum við verkætlanum innan verkfrøði. 
Støddfrøðiligur førleiki: Førleiki í at at brúka diskreta støddfrøði og lineera algebra til at sniðgeva og brúka 
algoritmur og datastrukturar.  
Dátugreiningarførleiki: Megna at skilja og brúka dátuvísindalig hugtøk, hagfrøðilig hugtøk og hagfrøðiligan 
ritbúnað í dátuvísindum. 
Tøkniligur førleiki: Megna at skilja og læra, halda seg dagførda/n við, og brúka kunningar- og samskiftistøkni. 
Telduførleiki: Duga at greina, modellera, sniðgeva, forrita og verkseta KT-skipanir.  
Førleiki í at loysa uppgávur: Megna at eyðmerkja og loysa uppgávur innan ritbúnað ella tólbúnað. 
Verkætlanarførleiki: Duga at tilevna og skriva verkætlanaruppskot, at skjalfesta og deila vitan og kunning um 
framgongd í verkætlanini, at skriva frágreiðing um verkætlanina og presentera úrslit frá verkætlanini munnliga 

 
 

F   FULLFÍGGJAÐUR LISTI AV LÆRUÚRTØKUNI FRÁ ÚTBÚGVINGINI 

  EFTIR LOKNA ÚTBÚGVING SKAL TANN LESANDI VERA FØR/UR FYRI AT 

• Greina bæði grundleggjandi og í ávísan mun framkomin hugtøk í diskretari støddfrøði og lineerari algebra, og 
brúka hesi hugtøkini í teldufrøði. 

• Lýsa og brúka teldutøkni, dátusamskifti, tráðbundin og tráðleys netverk, alnótina, vev- og fjarnýtsluforrit, 
databasur, KT-trygd, teldubygnað og stýrisskipanir, algoritmur og datastrukturar, og vinnuligar KT-skipanir. 

• Sniðgeva og menna einføld forskriftarforrit og skriva partar av kotu, sum kunnu endurnýtast, um til funktiónir. 
Nýta góðan kotusið, viðmerkja og skjalfesta kotu. 

• Sniðgeva og menna framkomnan ritbúnað grundað á objekt-rættað háttalag og endurbrúk av kotu. 

• Kenna mun á ymsum forritanarmálum (t.d. Python, Java og C#), og hvørjar lutfalsligar styrkir/veikleikar tey 
hava. 

• Lýsa vev-servarar og klientar, vev-sniðgeving, vev-goymslur. 

• Sniðgeva og verkseta skipanir grundað á bæði open-source scriptmál og objekt-grundaðar skipanir. 

• Lýsa dátuvísindi, hagfrøðilig ástøði og líkindarokning, sum kann nýtast í dátugreining. 

• Lýsa og nýta hagfrøðilig telduamboð (t.d. R/RStudio, og/ella Python/Jupyter Notebook). 

• Lýsa nútímans dátuvísindi, hagfrøði og hugtakið endurskapandi gransking (“reproducible research”) við at brúka 
framkomin og brúkaravinarlig amboð. 

• Lýsa dátuvísindi og hagfrøði innan teldufrøði og øðrum fakøkjum, t.d. mannaheilsu, lívfrøði og samfelagsfrøði. 

• Lýsa bæði grundleggjandi og framkomin hugtøk innan KT-trygd og gera váðagreiningar av KT-skipanum. 

• Sniðgeva, verkseta og røkja tryggar KT-skipanir. 

• Planleggja og leiða KT-verkætlanir til ásettar tíðarfreistir við brúk av arbeiðshættum í software menning, og 
ymiskum myndlum fyri skipanar-menning, við áherðslu á góðsku og dokumentatión. 



4  
  

• Lýsa, hvussu gransking og menning verður framd, løgd fram og útgivin; leita fram og meta um bókmentir og 
keldur; lýsa ymiskar bókmentaligar keldur, bæði fyrstkomandi og næstkomandi keldur, og endurgeva rætt.  

• Menna og kanna grundleggjandi granskingarspurningar út í æsir fyri at bera fram nýggja vitan og/ella nýggjar 
nýtsluskipanir. 

• Menna verkætlanaruppskot, skjalprógva og deila upplýsingar um framstig, meðan arbeitt verður við einari 
verkætlan, skriva verkætlanarfrágreiðingar og gera munnligar framløgur av verkætlanarúrslitum. 

• Vísa og samanseta teldufrøðiliga vitan, KT-verkfrøðilig evnir, samskiftisevnir og í ávísan mun gransking í 
verkætlanararbeiði. 

   


